
<poem>
മാനസേ വേവറ്റു ദീനനായ് കേവല-
മാനനം താഴ്ത്തി നിരൂപിച്ചിതിങ്ങനെ:-
"നമ്മെയറിയാതെ നവന്നിവരോടിഹ
സന്മാർഗമെല്ലാമറിയിച്ചാതരഹോ!
ദുഷ്ടനാം പ്രഹ്ളാടവാക്യമോ കേവലം
പെട്ടെന്നു കഷ്ടരായ് വന്നാരിവർകളും.
ഒന്നുകൊണ്ടും നമുക്കിങ്ങുവസിപ്പതു
നന്നാകയില്ലെ"ന്നുറച്ചു ഭൃഗുസുദൻ
ഇണ്ടലും പൂണ്ടു  വിറച്ചുകൊണേടങ്ങനെ
മണ്ടിനാൻ ദൈത്യരീജേന്ദ്രസ്യ സന്നിദൌ.
"ദൈത്യേന്ദ്ര! കേൾക്ക വാക്യം മദീയം ഭവാൻ
മാദ്ധ്യംദിനം കർമ്മകാരിതം (?)പോയി ഞാൻ

കാലവിളംബനമെന്നിയേ വീങ്ങിങ്ങു
ബാലകൻമാരുടെ ചാരത്തുചെന്നുതേ.
പൂണ്ടുകൊണ്ടാർ പരബ്രഹ്മഭാവത്തിനെ
വീണ്ടുവരുവതിൻമുമ്പേയവർകളും"
എന്നു പറയുന്ന നേരത്തു ബാലരിൽ
പിന്നെയൊരുവനും  വന്നു ചൊല്ലീടിനാൻ:
"മോക്ഷമെന്നും ഭക്തിയെന്നും ബഹുവിധം
ശിക്ഷയാ ബോദം വരുത്തിയിട്ടെങ്ങടെ
മാനസമെല്ലാമിളക്കിച്ചമച്ചതു
ദാനവേന്ദ്രേ! തവ ബാലകനെന്നറി"

എന്നുചൊല്ലുന്ന നേരത്തുദൈത്യേന്ദ്രനും
വന്നൊരു കോപം പൊറുത്തുകൂടായ്കയാൽ
പാചകൻതന്നെ വിളിച്ചു ചൊല്ലീടിനാൻ
"കൂസീതെ കൊല്ലുക നീ മമ ബാലനെ.

